
					ఈ పుట అచ్చుదిద్దబడ్డది

సీ. భవదీయముఖభవబ్రాహ్మణోత్తముల కా?

               యవనులచేత నాయాసపడుట

     భవదీయబాహుసంభవరాజవరుల కా?

               మ్లేచ్ఛనాథుల గెల్వలేకయుంట

     భవదూరుసంభవబహువైశ్యకోటి కా?

               తురకలచే నిట్లు దోపుబడుట

     భవదీయపాదసంభవసూద్రజనుల కా?

               విమతులౌ తురకలవెట్టిచేత 

గీ. మాకుఁ జెప్పకు మెట్లైన మంచిదిగద!

     లోకకర్తకు నపకీర్తి నీకు వచ్చు

     వలదు నాయన్న! యిఁకనైన ఖలుల నణఁచు

     వైరిహరరంహ! సింహాద్రి నారసింహ!48

సీ. రాఘవ మముఁబ్రోవ రావయ్య! ఖగయాన

               రాకున్న మీ దశరథునియాన

     శీఘ్రంబు మమ్ము రక్షింపు శేషశయాన!

               జాగుచేసినను కౌసల్యయాన

     మదిఁ గఠినతమాని మనుపుము మాయాన

               మనుపకున్న వశిష్ఠమౌని యాన

     పాలింపు మమ్ము నీపరమసత్కృప యాన

               పాలింపకున్న శ్రీభామ యాన 

గీ. యానబూన సమర్థుండ వఖిలజగము

     నానఁదప్పక పోషింపు మావతారి

     తగవుదప్పి నటింపఁగా ధర్మ మగునె?

     వైరిహరరంహ! సింహాద్రి నారసింహ!
49

		 ఈ పేజీలో చివరి మార్పు 23 నవంబరు 2021న 21:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

